2.a PASKA DIMANĈO
(Mons. Giovanni Balconi, 18/04/2004)

Tomaso estas apostolo simpatia;

li similas al ni:

ni grumblas,

eble riproĉas la Sinjoron

kaj forte esprimas nian kredon.

La fido de Tomaso estas ne longa sed intensa: "mia Sinjoro kaj mia Dio",

Kaj en ĉi tia frazo kondensita estas ĉia fido, en la vivo,


en la resurekto,


en la enkarniĝo


en la morto,


en la sava agado per kiu Jesuo nin savis.

Tri estas la sentoj kiujn la evangelio al ni sugestas:


la paco


la ĝojo


la miro

pri la renkontiĝo kun la Sinjoro.

Iom post iom Jesuo disvastigas en la historio signojn por helpi nin kompreni la tempon en kiu ni vivas.

Ili estas kiel paneloj lumaj starantaj ĉe la enirejo de salono, kiuj indikas al la turistoj tion kion ili trovos.

Ikono de Jesuo mizerikorda kiun Johano Paŭlo la dua nin invitas kontempli kaj veneri estas unu el tiuj signoj.

Nia tempo estas tempo de mizerikordo. Ĉiuj kiuj Dion timas kaj praktikas la justecon amataj estas de Dio.

Ikono pli valoras ol pentraĵo;

ikono estas transfiguriĝo,


kontemplado de la mistero,

estas dia lumo kiu alprenas konturon de koloroj cele ke ni vivu en la gloro de la Sinjoro.

En ĝi estas Dio kiu al ni sin malkaŝas kaj plenigas nin per la emocio de sia ĉeesto.

La dudek duan de Februaro 1921a, dum ŝi estis en sia ĉelo, monakino Faustina Kowalska vidis blank-veste vestitan Jesuon; li levis unu manon por beni; 

la alia tuŝis la bruston el kiu eliris du grandaj radioj:

unu estis ruĝa

kaj la alia briladis.

"Mia animo -
skribis la sanktulino - trafita estis 

de timo

kaj ĝojo",

la du sentoj antonomazie de tiu kiu ĉeestas ĉe Dio.

Jesuo, tiamaniere, priskribis la du momentojn de sia pasiono


kaj resurekto.

Ĉar la ruĝa koloro signifas la sangon elirantan el sia brusto,

la blanka koloro simbolas la riveron de la graco.

Jesuo vestas blankan veston, la brilantan veston de la resurektinto.

Jesuo petis de la monaĥino Faustina pentri bildon similan al la pentraĵo kiun ŝi vidis kaj la alvokon: Jesuo mi konfidas en Vi.

Jesuo aldonos ankaŭ ke li deziris ke la pentraĵo venerata estu en la preĝejo de la monaĥejo kaj en la tuta mondo.

"Mi promesas ke,

li diris,

la animo kiu veneros ĉi tiun ikonon ne pereos.

Mi defendos tiun animon je mia gloro"

La plej bela sperto okazis dum la konfesio.

Jesuo diris al ŝi: "Mia pentraĵo estas jam en via animo.

Mi deziras ke la Papo establu la feston de la mizerikordo.

Mi volas ke la ikono de vi pentrita benata estu solene en la unua dimanĉo post Pasko.

Tiu dimanĉo konsiderata devas esti la festo de la mizerikordo.

Jen kio okazis al Johano Paŭlo la dua.

La unuan dimanĉon post Pasko li benis la ikonon de la mizerikordo kaj ordonis ke ĉi tiu dimanĉo konsiderata estu "Dimanĉo de la mizerikordo".

Dio deziras verŝi sur la mondon sian bonecon.

"Kies pekojn vi pardonos, al tiuj ili estos pardonataj".

Jesuo bedaŭras kiam li trovas indiferentecon pri la sakramento de la konfeso kaj kiam oni konfesas supraĵe.

Ni ne sufiĉe komprenas kion ni forlasas vivante morne.

Granda estas la ikono; tamen pli granda estas la imago kiun Jesuo pesas en nia koro.

"Povu mi dividi mian koron en plurajn partojn kaj oferi ilin al Vi, Jesuo,

tiamaniere ke ĉiu korpusklo estu la tuta koro.

Mi volus ĝojigi vin, eĉ parte, por la koroj kiuj vin ne amas".

Sankta Guido Confortis fondis la "Misia Instituto de Saverianoj"-n.

Kiam li estis studento li iris ĉiutage en la apudan Preĝejon de la Paco.

Admiris li la krucifikson kiu tronis super la altaro.

"Li al mi diris multajn aferojn", konfesis li.

Li akceptis nian malĝojon kaj donis al ni sian ĝojon;

li promenadis laŭ niaj paŝoj ĝis la spirmanko de nia morto cele ke ni revenu sur liaj paŝoj ĝis la vivo,

li suferis ne pro siaj vundoj sed pro niaj vundoj,

ne pro sia morto sed pro nia malforteco.

Memoru vi pri la deziro de amo ekfajrigante la koron de Jesuo 

kaj akceptu vi, ke la fajro inundu vian animon.

La mizerikordo esprimiĝas pere de vi,


pere de viaj agadoj,


pere de viaj vortoj.

Se la mondo estus pli bonvolema, aŭ bonvolema tiel kiel la Sinjoro deziras kaj niaj kristanoj bonvolemaj estus kiel bonvolema estas la koro de la Sinjoro,

la mondo estus plenplena de la boneco de Dio.

Animo mia estas kiel infano kiam patrino kaŝas al li sian vizaĵon.

Li krias laŭte.

Tia estas nia fido;

tia estas la espero al kiu ni vokitaj estas.

Kriu ni nian fidon,

ĝin kriu ni per la tuta voĉo kiun ni havas!

